
   Шур хут листи выртать пĕр хăратса.

Эп кĕтнĕ шухăш, тен, пуçа та килмĕ.

Сăмахăма калас килет татса.

Çырас килет хăюллăн пурнăç гимнĕ.



Шухăшăмра çӳретĕп аякра.

Тан-пăр çине юлташăмсем ӳкеççĕ.

Пăр хĕрелет юнпа тем самантра.

Ӳкменнисем хĕлхем ăшне сикеççĕ.



Кĕске е вăрăм санăн ĕмĕрӳ, —

Сана çĕршыв сăнарĕ вăй парать.

Çапла кăна килет вăл, çĕнтерӳ.

Çапла çеç пурнăç гимнĕ çырăнать.



Шар курнă çын ман сăмахпа çураçĕ.

Суранăмпа супсассăн вĕçĕмех,

Ăнлантăм эп: пурнăç гимне çыраççĕ

Перопа мар — хура штык вĕçĕпе.

  